
తే. అందు లచ్చమ్మ లచ్చమ్మయగు గుణమున

వలపు రాచమ్మ రాచమ్మ కలిమి కెలన

ధృతకురంగమ్మ రంగమ్మ పతిహితమున

నాసుభద్రమ్మ భద్రమ్మ యాదరమున. 42



శా. శ్రీకృద్ధీకరెమాణికేంద్రుఁ డినధౌరేయుండు తేజోఘనుం

డాకాంతామణులందుఁ గాంచెను వసంతాధీశు రామాధిపుం

బాకారిప్రతిమానవైభవయుతు న్నారప్రభు న్శారదా

శ్రీకంఠాభయశోవిశాలుఁ గదురోర్వీపాలులీలాంగజున్. 43



క. అందగ్రజుండు వెలయుఁ బు

రందరభోగాఢ్యుఁ డమలరమణీయయశః

కందళజితముక్తాహరి

చందనమందారుఁ డనవసంతేంద్రుఁ డిలన్. 44



చ. సమరదిలీపుఁ డై తగువసంతనృపాలునికీర్తిశౌర్యముల్

సమరసధర్మమార్గణవిశాలవితీర్ణిమనంటి జంటగాఁ

గమలభవాచ్ఛభానుకరకాంతిత యెంతని పంతగించె నా

క్రమకలధౌతభూధరవికస్వరరూపము లేపుమీఱఁగన్. 45



క. ఆధన్యునకును సంభవుఁ

డై ధాత్రి భరించి భీకరాకృతి రిపురా

డ్బూధరసంఘాతేంద్రా

ణీధవుఁ డన రామమేదినీధవుఁ డలరున్. 46



మ. సమరక్షోణిని రామభూవిభుఁడు భాస్వల్లీల ఖండింపఁ ద

ద్విమతాధీశ్వరకంఠరక్తతటినీవేగాహతిక్షుబ్ధవా

		 ఈ పేజీలో చివరి మార్పు 16 జూన్ 2020న 15:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

